
ABSTRACT 

The article shows how to use an effective method of explaining to students by dividing circles 

into equal parts. 

ANNOTATSIYA 

Maqolamda “Aylanalarni teng bo‘laklarga bo‘lish” orqali o‘quvchilarga tushuntirishda samarali 

usuldan foydalanish yo‘li ko‘rsatilgan. 

 

Kalit so‘zlar: Metod, chiziq, ko‘nikma, markaz, aylana, ko‘rinish, grafik, didaktik, fazoviy, 

tafakkur. 

 

Har qanday mamlakatning kuchi fuqarolarining ma’naviy yetukligi, intellektual salohiyatiga 

egaligi bilan belgilanadi. 

Fuqarolarning ma’naviy yetukligi, intellektual salohiyati esa ta’lim tizimining mazmuni, 

shaxsning har tomonlama shakllanishi uchun xizmat qiluvchi moddiy va ma’naviy shart-

sharoitlarning mavjudligi, jamiyatda qaror topgan ijtimoiy sog‘lom muhit darajasi, ijtimoiy 

munosabatlar mazmuni, shuningdek, aholining etnopsixologik xususiyatlari, axloqiy 

qarashlari va hayotiy e’tiqodlari asosida shakllantiriladi. 

Mamlakatimizda jadal sur’atlar bilan amalga oshirilayotgan ijtimoiy-siyosiy, ijtimoiy-iqtisodiy 

va boshqa sohalardagi islohotlar Vatanimiz istiqboli uchun mas’uliyatni o‘z zimmasiga olishga 

qodir bo‘lgan, yurt ravnaqi yo‘lida munosib hissa qo‘shuvchi malakali kadrlar tayyorlashni 

ustuvor vazifalardan biri etib belgilamoqda.1 

Chizish (chizma) insoniyatning ongini rivojlantirishda, o’z atrofidagi borliqni tasavvur qilishida 

va o’z tushunchasini o’zgaga yetkazish orqali fikrlash degan buyuk ne’matning rivojlanishida 

chizmaning o’rni o’ta muhim hisoblanadi.  

Haqiqatda, hozirda ham har bir buyum va u kattami, kichkinami yaratilishi oldidan eng oldin 

uning chizmasi chizib olinadi. Har bir buyumni sotib olinganidan keyin, uni ishlatishdan oldin 

 
1 O‘zbekiston Respublikasi Prezidenti Sh. Mirziyoyev. Oliy va O’rta maxsus ta’lim sohasida boshqaruvni isloh qilish chora-

tadbirlari to’g’risida.2019-yil 11-iyul. PF-5763 

chizmasiga murojaat etiladi. U buyum chizmasi yordamida yig’iladi, ta’mirlanadi, sozlanadi. 

Xullas, insoniyat va jamiyatning rivojlanishi chizmalar bilan chambarchas bog’liqligi hammaga 

ayon.  

Tevarak-atrof, ya’ni borliqni o’rganish jarayoni orqali insonlar o’z manfaati, yashab turgan 

vatani manfaatini, dunyo miqyosi manfaatini ko’zlab ilm-fan bilan shug’ullanishadi va yangi-

yangi kashfiyotlar qilishadi.Bularning barchasini butun dunyo ahliga yetkazishga eng birinchi 

navbatda chizmalarga murojaat etiladi.  

Maktablarda, maxsus o’rta va oliy o’quv yurtlarida o’qitiladigan har bir o’quv fani (predmeti) 

asosan texnikani rivojlantirishga qaratilgan. Bejizga chizma texnikaning tili deb aytilmagan.  

Chizmalarda ham o’z navbatida turli ko’rinishlarga ega. Masalan, har qanday chizmani 

chizishga kirishishdan oldin chizuvchi o’z navbatida qo’liga qalam, chizg’ich, sirkul kabi chizish 

asboblarini oladi. Hamda qog’ozga o’zaro parallel, perpendikular, ayana va turli shakllarni 

chiza boshlaydi. Bu bilan chizuvchi qog’ozda ongidagi buyum va uning detallari haqidagi 

ma’lumotlarni ro’yobga chiqarish jarayonida eng avval geometrik yasashlarni bajaradi. 

Geometrik yasashlar chizmachilik fanining asosi hisolanadi. 

  

3-ga bo’lish 4-ga bo’lish 

  

5-ga bo’lish 6-ga bo’lish 

7-ga bo’lish 8-ga bo’lish 

  

9-ga bo’lish 10-ga bo’lish 

1-rasm 

 

 

Aylanalarni teng bo‘laklarga bo‘lish uchun yuqorida ko’rsatilgan aylanalarni (1-rasm) 3 ga, 4  

ga, 5 ga ,6 ga 7ga, 8ga, 9ga 10ga va hokozo bo’laklarga bo’lishda har birini bo’lish usullaridan 

foydalanish o‘ziga xos qiyinchiliklarga olib keladi. Shuning uchun aylanani istalgan teng 

bo‘laklarga bo‘lish imkoniyatini bera oladigan usulga ehtiyoj tug‘iladi. Diametrni teng 

bo‘laklarga bo'lish orqali aylanani xohlagan n ta teng bo‘lakka bo’lish mumkin. Bu usul ma’lum 

darajada ehtiyojimizni qoniqtiradi. Bu usulni tatbiq qilish uchun kesmani teng bo‘laklarga 

bo‘lish qoidasini bilish talab etiladi. Quyida ushbu usul orqali aylanani teng yetti, bo‘lakka 

bo‘lish orqali ko‘rsatilgan. 

Aylananing markaziy o‘qlari o'tkazilib, vertikal o‘qdagi aylana diametrida N va K nuqtalar 

belgilanadi (2-rasm). NK kesmani teng yetti bo‘lakka bo'lish uchun N nuqtadan ixtiyoriy to‘g‘ri 

chiziq (NK bilan ustma-ust tushmagan) o'tkaziladi. Unga N nuqtadan boshlab ixtiyoriy 

kattalikda tanlangan masofa ketma- ket, uzunligi o‘zgartirilmasdan yetti marta qo‘yib chiqiladi 

va 1, 2, 3, 4, 5, 6, 7 nuqtalar belgilanadi. Oxirgi 7 nuqta belgilangan K nuqta bilan tutashtiriladi 

va qolgan nuqtalardan 7K kesmaga parallel chiziqlar o'tkaziladi. Bu o‘tkazilgan chiziqlar NK 

diametmi l1 , 21 , 31 ,41 ,51 ,61 ,71 nuqtalarda kesib uni teng yetti bo‘lakka bo‘ladi. 

K nuqtadan R1 radiusda yoy chizib uni gorizontal o‘q bilan kesishgan А va  В nuqtalari 

aniqlanadi. A va B nuqtalar 21, 41 , 61 nuqtalar bilan tutashtirilib davom ettiriladi va ularni 

aylana bilan kesishgan II, III, IV, V, VI, VII nuqtalari topiladi. Bu nuqtalar aylanani teng yetti 

bo’lakka bo‘lib, ularni o‘zaro tutashtirish orqali muntazam yetti burchak hosil qilinadi. 

 

2-rasm 

